
 26- ИЮЛДИЗ гзаф мил-
летрин  векилрикай  ибарат
тир  Дагъустандин  халкьа-
ри, гьа жергедай яз чи райо-
нэгьлийрини,  милли  сувар-
Дагъустан  Республикадин
Конституциядин Югъ шад-
вилин гьалара къейдна.

Тамам 24 йис идалай ви-
лик  Дагъустан  Республика-
дин Конституция кьабулна.
Ада чи республикадин госу-
дарстводин  тарихда  ва-
жиблу ва цlийи чин ачухна,
яни республика демократви-
лелди  вилик  финин  рекьел
элячlнавайди  лишанламиш-
на.

Къе  районэгьлийрин  ви-
лик  экономика  къвердавай
вилик  фин  таъминарунин,

агьваллувал хкажу-
нин,  обществодин
уьмуьрдин вири хи-
лера кlвалахар авай
гьал  хъсанарунин
ва къайдадик куту-
нин жигьетдай
цlийи ва жавабдар
везифаяр акъвазна-
ва.

Чна  а  кардихъ
инанмишвал ийизва
хьи, Конституция-

ди чаз ганвай ихтияррал ва
мумкинвилерал кl евел ай
амал авуналди, районэгьлий-
ри  чпин  вилик  акъвазнавай
везифаяр  баркаллувилелди
кьилиз акъудда.

Муниципальный  район-
дин администрацияди вири
районэгьлийриз  Дагъустан
Республикадин  Конститу-
циядин Югъ рикlин сидкьи-
дай  мубаракзава  ва  вири-
дахъ  мягькем  сагъвал,  ис-
лягьвал,  зегьметда  гьакъи-
сагъвални дурумлувал хьана
кlанзава.

          Ф.З. АГЬМЕДОВ,
          «Магьарамдхуьруьн

район» муниципальный рай-
ондин  администрациядин
Кьил.

Суварин  тебрик

И  ЙИКЪАРА РД-дин Кьилин
везифаяр вахтуналди тамамар-
завай  В.  Васильева  государ-
стводин властдин органрин ру-
ководителрихъ  галаз  совеща-
ние кьиле тухвана.

Ада кlватl хьанвайбуруз  РФ-
дин Президент В. Путинахъ га-
лаз хьайи гуьруьшдин ва пре-
мьер  министр  Д.  Медведева
кьиле  тухвай  СКФО  яшайиш-
динни  экономикадин  рекьяй
вилик тухунин  месэлайриз та-
лукьарнавай заседаниедин не-
тижайрикай суьгьбетна.

В. Васильева  къейд авур-
вал, ада уьлкведин Президен-
тдиз регионда ришветбазвилин
вилик пад кьун патал гьихьтин
серенжемар кьабулнаватlа ла-
гьана.  Икl,  прокурорри  кьиле
тухвай ахтармишунрин нетижа-
да Дагъустандин тахминан 200
чиновник  коррупциядиз  акси
къанунар чlурунай жавабдарви-
лиз чlугуна.

Субъектдин руководителри
кlватlзавай  налогрин  кьадар
артухарунин месэладиз кьетlен
фикир гана.

Совещаниедал  Дагъустан-
да аялри гатун вахтунда ял ягъ-
унин  кампания  кьиле  тухунин
месэладизни  килигна.  Алай
вахтунда и хиле авай гьалдикай
ва  гьалтзавай четин  месэлай-
рикай РД-дин образованиедин
илимдин министр У. Омарова-
ди суьгьбетна.

  Гегьенш
совещание
     хьана

ХАБАРРИН
 К  И  М

РОССЕЛЬХОЗНАДЗОРДИН Управлениедин пеше-
карри чи гьукуматдиз гъизвай I8,8 тонн зегьерлу шеф-
телар гъун акъвазарнава.

«Дагъустан» РИА- дин  агентстводи хабар гайивал,
Азербайжандай  атай  емишрин  партиядик  карантин
эцигнавай «восточный плодожорка» квайди малум хьан-
ва. Дагъустандин «ВНИИКР» ФГБУ- ди емишра и зиян-
кар авайди тестикьарна.

«Восточная плодожорка»- лугьудай гьашарат каран-
тин алай хаталу зиянкаррик акатзава. И зиянкарди жегь-
ре рангунин цуькверин культурайрин таза хилер ва еми-
шар пучзава.

«Карантин алай продукция гъунин ва тухунин къай-
да чIурунин гьакъиндай» РФ- дин КоАП- дин статьядай
ихьтин зегьерлу продукция гъанвай парцин иесидилай
протокол кхьенва.

КЪАДАГЪА  АВУНВА

   ЦIИЙИ  ЦЕНТР АЧУХНАВА
АЛАТАЙ  гьафтеда,  киш  юкъуз Дербент  шегьерда

Диализдин амбулаторный Центр ачухнава. Клиника  РФ
– дин Президентдин  тапшуругъдалди эцигнавайди я.
Дагъустан республикада  диализдин клиникайрин сеть,
инвестицийрин программадин рамкайра аваз Уралдин
биомедицинский кластерди тешкилзава.

И барадай яз, сад лагьай клиника Унцукуль район-
дин Шамилькала хуьре ачухнавай.

Медицинадин мажбури страхованиедин госпрограм-
мадин рамкайра аваз, и клиникада гьамиша  дуркIунрин
эксиквал авай азарлуйривай медицинадин къуллугъри-
кай пулсуз менфят къачуз жеда.

И мярекатдиз РФ – дин ГосДумадин депутат, сагъ-
ламвал хуьзвай  Комитетдин член Александр  Петров
атанвай. Ам къад йисалай виниз здравоохранениедин
хиле кIвалахзавай, Россияда гемодиализдин техноло-
гияр, уралдин инсулин ва фармацевтический заводар
тешкилнавай, Уралдин биомедицинский кластер теш-
килуник кьил кутунвайбурукай сад я.

Вичин рахунра Александр Петрова къейд авурвал,
Дагъустан Россиядин хъсан регионрикай сад я, здраво-

охранение вилик тухунин рекье чавай алакьдай куь-
мекар гана кIанда. Тешкиллувилин месэлайрай ва
атай мугьманар лап хъсан гьалара кьабулунай Дер-
бентдин руководстводиз чухсагъул малумарна.

ГьакIни мярекатдал рахай, Дербент шегьердин
кьилин везифаяр вахтуналди тамамарзавай Энрик
Муслимова, Дербент шегьердин депутатрин Собра-
ниедин председатель Мавсум Рагьимова, Белиж хуь-
руьн администрациядин кьил Рамиз Гьабибулаева
ихьтин центр ачухунин важиблувиликай ва цIудралди
азарлуйриз еке куьмек хьанвайди лагьана.

АРБЕ юкъуз, чи республикадин А.Тахо-Годидин
тIварунихъ галай милли музейдиз Луганск шегьер-
дин школадин аялрин са десте мугьман хьана.

Къейд  ийин,  абур  республикадин  «Солнечный
берег» тIвар алай сагъламвилин лагерда ял язавай-
бур тир. Абурун арада аялрин кIвалерин тербиячи-
яр, хизанар женгерин гьерекатра телеф хьанвайбу-
рун  аялар,  алай  кIелунин  йис  агалкьунралди
акьалтIарнавайбур ва гьар жуьре конкурсрин, олим-
пиадайрин гъалибчияр авай.

Абурун регьберин ихтилатрай малум хьайивал,
лагерда аялриз гьар юкъуз тамам программа авай,
амма  лагердин  руководстводи  атанвай мугьманар
Дагъустанда  тамашуниз  лайихлу  чкаяр  къалурун
фикирдиз къачуна, абур Дербент шегьерда авай На-
рын – къеледиз, гуьгъуьнлай Дагъустандин халкьа-
рин уьмуьрдикай, тарихдикай, адан чилер Сармат
вацIу чуьхуьзвай вахтарикай  ахъайзавай республи-
кадин чIехи музейдиз тухвана. Аялри экскурсия ту-
хузвайбуруз гьар жуьре суалар гана ва акур имарат-
рин гьакъиндай чпин фикирарни лагьана.

Адет тирвал, экскурсияда авай гадайрин фикир
гьар девирдин яракьри  ва рушарин фикир гьа вахта-
рин парталри ва багьа безекри желбна.

       МУЗЕЙДИЗ
  МУГЬМАН  ХЬАНА

4- август,  2018- йис.

ТIАЛ АЛАЙ ЧКА

СОВЕТРИН девирда чил
кьилин  девлет  яз  гьисабза-
вай. Чил, ишлемишун патал
кIандайбурув  кIамай  кьван
вугузвачир. Адан винел еке
гуьзчивал тухузвай. Хуьрера
яшамиш жезвай агьалийриз
кIвал  эцигун,  багъ-бустан
кутун патал 12-15 сотых чил
гузвай.

Союз чукIунихъ
галаз санал совхо-
зар  ва  гзаф  маса
карханаяр  чкIана.
Рагъ  алай  юкъуз
совхозрин гзаф эменни
квахьна. ЦIийи гьукуматди,
къуй инсанар бейкар тахьу-
рай, абуру чпин дуланажагъ
хъсанаррай лагьана, чилерал
алай  кьадардин  къадагъа
алудна, абур ишлемишиз же-
дай ксарив алакьдай кьадар
вугана.

Нетижада вуч хьана?
Вири  чкайра гьикI хьанатIа
завай лугьуз жедач,  амма чи
райондикай  рахайтIа,  леж-
бервилин тежриба авай, чи-
лихъ галаз рахаз чидай, зегь-
метдихъай кичIе тушир, адан
дерди-баладихъ къекъведай,
викIегь  рухвайри,  са  чIавуз
юхсул  гьалда  авай  чилерал
чан хкана. Абуру чилин чин-
ни дегишарна, чпин гьални
хъсанарна. Ихьтинбуруз
аферин ва баркалла!

МР-дин Администрация-
дин кьил Фарид Загьидино-
вича лагьайвал, девирди чи
райондин  вилик  эцигнавай
везифаяр  ва  программаяр
мадни четинбур я. Амма чи
къуватриз ва чахъ авай  мум-
кинвилериз тамашайла абур
лайихлувилелди,  аферин
алаз тамамар тийидай ихти-
яр чаз авач.

Им гьахълу истемишун я.
Вич  патал  кIвалахзавай  кас

багьнайрихъ  къекъведайди
туш,  ам вахтунда ва ери аваз
гъиле  авай  кIвалах  бегьерлу-
вилелди  кьилиз  акъуддай  ре-
кьерихъ къекъведайди я. Гьич
садавни я гужуналди, я алдат-
мишна  чил  вугайди  туш,  ам
менфятлувилелди ишлемишда
лагьана  хушуналди  къачурди

я. Гила вучиз икI хьана? Гила
бязибуру чпив ишлемишиз ву-
ганвай чилер маса гуз башла-
мишзава,  бязибуру  йиса  са
машин  векьер  патал  гектар-
ралди чилер жагъунар элкъуь-
рна «дустагъда» тунва, бязибу-
руз  чпин  чилер  алай  чкани
чизмач, гзафбуру чилин налог-
ни  гузвач,  я  чеб  авай  чкани
чидай  кас  авач.
Са  шумуд  йис  я
чилерин инвента-
ризация тухуз,
амма пешекарри-
вай сакIани и ме-
сэладин кьил-
кьилел гъиз жез-
вач…

Гьич  са  кьу-
ш у н д и в а й н и
яракь г вачиз,
«гьурра» г уз
кIиви къелеяр къачуз хьайиди
туш.

Чи  арендаторрин  арада
зегьметдихъай  кичIе  тушир,
кар  алакьдай  ксар  гзаф  ава.
Амма, гьар са кIвалахдихъ ам
кIандайвал кьиле тухуз теже-
дай бинелу себебар авайди я.

За винидихъ къейд авурвал,
лап  хъсан  бегьерлу  цик  квай
чилер гвай арендаторривай чи-
лерикай вучиз менфят къачуз
жезвач? И кьилин себебдикай

лугьун тавуртIа, за авур их-
тилатрихъ гьахълувал жедач.
ГьикI  лагьайтIа,  чи  гзаф
арендаторривай  яд  авачир
кьурагь чилера багълар, бу-
станар кутаз жезвач. Абуруз
кIан хьайитIани, я женни ий-
идач. Чаз кIанзава абур яракь
гвачиз  бегьер  патал  женги-

ник экечIун. Им
мах  я.  Дуьз  я,  чи-
лерни  хъсанбур  я,
инсанарни  зегьмет
чIугваз  кIандайбур
я,  амма  цик  квай

чилера яд авачиз кварарани
бедрейра аваз Самур вацIай
яд гъиз девлетар къазанми-
шун, бес им мах тушни?

Гафарилай крара л
элячIдай вахт фадлай алукь-
нава. Амма… ибур я лугьуз,
я  кхьиз  мециз  асант  гафар
туш. Тамаша садра, районда
алай вахтунда арендаторрин

1000-дав агакьна майишатар
ава.  Ибур  паласрани  къум-
лухра авай чилер туш. Ибу-
рукай  са  кьадар  гектарар
къубуйра гзаф вахтара яд те-
жезвайвиляй  къураматриз
элкъвенвай чилер я. Им рехъ
гуз жедай кар яни? Им гзаф-
бурун тIал алай чка я.

    материал гьазурайди
      Р. МУРАДАЛИЕВ я.

   Район яшайишдинни экономика-
дин рекьяй вилик тухуниз талукьар-
навай Программада къейднавайвал, чи
райондин хуьруьн майишат гзаф хи-
лерикай ибарат я, кьилин хелни наба-
татчивал я, яни багъманчивал, уьзуь-
мчивал, саларбанвал ва икI мад.  Май-
ишатдин и кьилин хилерани чахъ тай-
ин тир агалкьунарни ава, ва абур йис-
йисандавай артухни жезва.



  4- август, 2018- йис.

ЛУГЬУДА  ХЬИ,   пешеяр
вири    важиблубур,  герекбур
я, хкягъа  жуваз хуш  хьайи-
ди. Гьахълу  гафар я. Анжах
са  шартIуналди.  Халис    пе-
шекар-    устад    хьун    патал
гележегдин    пеше  хкягъун
тIимил    я.  Кар    ам    бажар-
мишдай  алакьунрални,  къу-
ватрални,  чирвилерални,
гьатда инсандин къилихрал-
ни  кваз  ала. Эгер, кьан чна,
малим  кIелзавай  аялрив   са
тегьерда,    арада  тафават
авачиз  эгечI  тавуртIа, вичин
везифайрив   гьикI кIантIани
хьурай  лагьана,  бейтереф-
вилелди    эгечIайтIа,    йиса-
ралди  чIугур  зегьмет  вичин
мураддив    агакьдач,  бада
фида.  Обществодиз    авам,
савадсуз,  ахлакьсуз,    кьил-
дин  уьмуьрдиз  гьазур  тушир
ватандашар  къведа. Чирви-
лерин  никIе  малимди   рехъ
гайи  гъалатIар,  кимивилер
гележегда   туькIуьр  хъувун,
гуьнгуьна  хтун  четин, мура-
каб  кIвалах я. Куьз
лагьайтIа,      рахун  эвелни
эвел  жегьил- жавандин къа-
нажагъ,  фагьум-  ахтунда чи
арада   акьалтзавай    несил-
диз  дерин чирвилер  ва  дуьз
тербия    гун    патал  яргъал
йисара галатун  тийижиз, бе-
гьерлувилелди  зегьмет
чIугур  малимар  гзаф  ава.
Къе  абурун  тIварар  гьар са
хуьре,    кIвале  чIехи    гьуьр-
метдалди кьазва, разивилел-
ди  рикIел   хкизва. Пешедин
рекьяй  малим  хьайи  зазни
са  вахтунда  абурун  гъилик

чирвилер  къачудай,  санал
кIвалахдай    бахт  хьана.  Зун
патал  абур  къастунал
кIевивилин,  пешедал кьаруви-
лин,  буржидиз  вафалувилин
чешне  хьана,  гилани яз ама.
Вичин  тIвар чIехи  гьарфунал-
ди кхьиниз  лайихлу  гьа  ихь-
тин      малимрикай,    несягьат-
чийрикай    сад    Гъепцегьрин
хуьре  яшамиш  жезвай  педа-
гогвилин  зегьметдин  ветеран,
вич  къе  вири  хуьруьнвийриз
сейли  тир  Сабике  Абдулла-
евна  Абудуллаева я.

Зи  вилик    Сабике      малим
фейи  зегьметдин   рекьин  ша-
гьидвалзавай    рекъемар  ква:
«Гъепцегьрин  ирид  йисан  шко-
ладиз  биологиядин  малимви-
ле  кьабулунин. I953- йис». Эхь,
зегьметдин  книжкада   авайди
тек    са    гьа    и      кхьин  я,  мад
затIни.  Лугьуз  асант я.  Амма
са  зерени  кагьулвал, фашал-
вал  квачиз къанни  цIувад  йи-
суз  аялриз дерин  чирвилер  ва
мягькем   тербия  гунин  месэ-
лайрин  яцIа. Гьар  юкъуз  гьа
са  жигъирдай  школадиз  физ
хквез, та  пенсиядиз
экъечIдалди. Вичин  къанажагъ-
лу    уьмуьрдин    саки    са    пай
Сабике  Абдуллаевнади  рикIин
мердвилелди, руьгьдин      жу-
мартвилелди  акьалтзавай  не-
силдиз  бахшна. Къе  С. Абдул-
лаевнади  вичин  хтулринни  пу-
тулрин  юкьва, багърийрихъ  га-
лаз ял язава. И  мукьвара чаз  и
ажайиб  кьисметдин  инсандихъ,
чина   милаим  хъвер, берекат-
дин    нур  авай  дишегьлидихъ,

бажарагълу   малимдихъ, игра-
ми  дидедихъ  ва къайгъудар  ба-
дедихъ  галаз  гуьруьшмиш  же-
дай  мумкинвал  хьана.

  С.Абдуллаева  I932- йисуз
Гъепцегьрин хуьре  кесиб  леж-
бердин  хизанда  хьана. Эвел
кьиляй  уьмуьр  регьятди  хьа-
нач.  Четинвилер,  азиятар,
магьрумвилер  булдалди    ку-
жумна  руша.

  -Зи  анжах  пуд  йис  тамам
хьанвай  буба  Абудуллагь  бед-
бахтвилин  дуьшуьшдик акатна
рагьметдиз    фейила.  Гуьгъуь-
нал  алаз  зун  хайи  диде  Ре-
зиядин      тавазвилерикайни
магьрум  хьана,- рикIел  хкиз-
ва  аял  вахтар      суьгьбетчи-
ди.

А  макъамда  бицIи  рушан
къаршидиз  атайди, ам  къужах-
ламишна   рикI   дуркIун  гайи-
ди,  руьгь  хкажайди  Муъмин
баде хьанай. Гаф  кватай чка-
дал  лугьун,  ам  вичин    пак
тIварцIиз    лайихлу,  намусдиз,
мециз  михьи,  Аллагьдиз  иба-
датзавай динэгьлийрикай тир.

-Гьа кIвал  къени хьайи  кас-
ди, вичин   сурал  нур  къурай,-
давамарзава Сабике Абдулла-
евнади,- заз  дидевални авуна,
бубавални. Зи  патахъай къай-
гъударвал   тамамвилелди  ви-
чин хивез къачуна. Заз  сифте-
гьан    марифатдинни  ахлакь-
дин,  акьулдинни    адалатдин
тарсар гайиди  гьа  эхир хийир
хьайи    кас    хьана.  «Аку,  чан
руш, инсандин  бахт  адан  ви-
чин  гъиле  ава. Такабурлуви-
лелди кьил хкажна  къекъуьгъ,-
лугьудай  Муъмин  бадеди. -Са
чIавузни  чарадалай  аслу  же-
мир, гъейридан  гъилиз  килиг-
мир. Къастунал  кIеви хьухь, ам
кьилиз  акъудун  патал  къува-
тар  гьайиф  къвемир. Четин-
вилерихъ   регьятвилерни   га-

ВИРИ ИМТИГЬАНРАЙ
      ЭКЪЕЧIАЙДИ

лайди  я»,-  лугьуз    тагькимар-
дай   ада.

-Эвел  кьиляй  аял  тирви-
ляй  за  бадедин  насигьатриз
артух  фикир      гудачир.  Гуьгъ-
уьнлай, чIехи хьайила,  абурун
кесерлувал  заз  тамамвилел-
ди  чир  хьанай,- лугьузва  къе
С. Абдуллаевнади.

      I940-йисуз    Сабикеди
Гъепцегьрин  хуьруьн    школа-
диз  сифте  кам  вегьена.  Зи-
ринг,  хъсан  кьатIунар,     фа-
гьум-фикир    авай    руша    вич
алай  чка  фад  малумарна.

  -Ваз  гаф  авач, Абдуллае-
ва,  инанмиш я вакай  гележег-
да хъсан  малим  хкатда,- лу-
гьудай    сифте    малим    хьайи
Шихнесиба,  гьамиша    гъил
хкажна  суалриз    тамам    ва
атIай  жавабар гудай  рушахъ
элкъвена. -И  бике  квез  вири-
даз  чешне  хьурай.  Сабикеди
хьиз    кIелиз,    кхьиз    алахъа,-
эвер  гудай  амай  аялриз  ма-
лимди.

    Сабике    Абдуллаевнади
къе    вичин    майилар    кьур,
къаршидиз  атай,  гележегдин
кьадар-кьисметдик  къуьн  ку-
тур   малимрин  тIварар  чIехи
гьуьрметдалди,    разивилелди
рикIел  хкизва. Абурун  жерге-
да  Агъабалаев  Къази, Адиев
Ади,  Магьамедов    Мидам    ва
хейлин  маса  малимар  ава.

- Абуру  гьар сада  зи  жегь-
ил  уьмуьрда  кьетIен   гел  туна,
зак    гъвечIи    чIавалай    хайи
Ватан,  багъри    чил,    хуьруьн-
вияр  кIан  хьунин,абуруз  гьуь-
рмет  авунин  руьгь  кутуна, заз
чирвилерин  уьлкведиз  сифте
камар  вегьез  чирна,  уьмуьр-
да  жуван, хсуси  жигъир  хкя-
дай    рехъ    къалурна.  Къе  зи
кьатIунрай    малимвал    вири
вахтара,  виридаз  герек  къвез-
вай  пеше  я. Заз  жегьил  вах-

тунда  акI  жедай  хьи, гуя  ма-
лим са  гунагьни квачир, регь-
имлу, мергьяматлу   инсан  я.
Адахъ  вири  жуьредин  чирви-
лер,    вердишвилер    авайди
хьиз.Килиг    гьа,-  жува  жувак
фикирдай  за,- чун
кIелзавайбур  гьикьван  аватIа
классда, малим  тек  я. Амма
чун    вири    сад    хьиз    гьадаз
тамашзава,  адалай    чешне
къачуз    алахъзава.  Куьчеда
туьш  хьайи  макъамда  гьуьр-
метдин    лишан  яз    кьилелай
хтIунзава.  Зун    пехилвилелди
жуван  малимриз  килигдай  са
тIимил  кьванни  гьабуруз  ух-
шар  жез  алахъдай.

-  Амма      эрзиман    мурад
кьилиз  акъудун   патал  куьне
яргъал   мензил  атIана, туш-
ни?

- Ватандин ЧIехи  дяве  куь-
тягь хьайи  йисуз  за  Филерин
хуьруьн юкьван  школада
кIелун  давамарзавай. А  бере-
да    хуьряй    пата  -къерехдиз
фин- хтун  регьят  кар  тушир,
иллаки  зун  хьтин  буба  кьи-
лел    аламачир    рушаз.  Гьар
пакамахъ    фад    къунши    хуь-
руьн   школадиз   фена
кIанзавай. Югъ  малум  жедал-
ди  къарагъна   текдиз  фейи
вахтарни  хьана.

«Ви  кIелун   квез    я,   ацукь
жуван  кIвале. Са  кеспи  вазни
жагъун  тавуна амукьдач  «кул-
хузда»,-  лугьудайбурни    кими
тушир.

   Сабикедин  чкадал  масад
тиртIа, кIелун  гадарунни мум-
кин  тир. И  рушан къилих  ма-
сад  тир. Адаз  гъвечIи
чIавалай    тенпелвал,  фашал-
вал,  къенин  кIвалах    пакадал
вегьин  чидачир. С.Абдуллае-
вади викIегьдиз, инанмиш   ка-
маралди  чирвилерин  алемдиз
еримишна. Юкьван школа лап

хъсан  къиметралди
акьалтIарай руша  I950-йисуз
Дагъустандин  пединститут-
диз  агалкьунралди    имти-
гьанар  вахкана. Адакай   ес-
тествознаниединни  геогра-
фиядин  факультетдин  сту-
дент  хьана.

   Уьмуьрда  сифте акваз-
вай   шегьер, республикадин
меркез. Тандал  бегьем  пек-
партал  алачиз, жибинда  ге-
рек  атайтIа  харждай  бес кьа-
дар  пул  авачиз  хуьряй  атан-
вай   руш.     Яраб   Сабикеди
ник,  квек    умуд    кутунватIа,
далудихъ  вуж  галатIа рушан.
Далудихъ  касни,умуд  анжах
вичин   чирвилерик,  алакьун-
рик  кутунва. Ниятни  сад я –
институтда  кIелун, малимви-
лин  пеше  къачун. И  мурад
кьилиз  акъудун  патал  С. Аб-
дуллаевади  вири  четинвиле-
риз,  эксиквилериз  таб  гузва,
уьмуьрдин четин    имтигьан-
рай  уьтквемвилелди
экъечIзава.  Студент    хьайи
вири  йисара  Сабике  Абдул-
лаевнади    баркалла    алаз
кIелзава, гьа  са  вахтунда об-
щественный  уьмуьрдани  ак-
тиввилелди иштиракзава.

  -За зун Аллагьди гайибу-
рукай  яз    гьисабзава.  Зун
уьмуьрдал    рази  я.  Захъ
туькIвей  хизан, жув  кIани жу-
ваз кIани  уьмуьрдин  юлдаш,
ферли    рухваяр,    туькIвей
къилихрин    сусвар,  хтулар,
птулар  ава.  Муъмин    баде
гьахъ    тир,  четинвилерихъ,
перишан  йикъарихъ  регьят-
вилер,  шадвилерни  хьана,-
лугьузва  учительницади.

                            Агъадаш
           НАГЪМЕТУЛЛАЕВ.
(куьруь авуна гузва).

1930-  ЙИСАН  2-  август-
диз    Московский  военный
округда ученияр физвай вах-
тунда  сифте  яз  самолетдай
парашют  гваз  12  касдикай
ибарат  тир  цавун  десантди
хкадарна. И эксперимент ту-
хунин мана метлеб, душман-
дин далу  пата диверсиядин,
разведкадин  кlвалахар  аву-
нин, акси кьушунрин гьакъ-
индай  командованиедиз  ге-
рек информация  кlватlунин,
акси кьушунрин аскерар
есирда  кьунин  ва  ихьтин
маса серенжемар тухун тир.

Кьиле тухвай эксперимен-
тди СССР-дин Яракьлу Къу-
ватрин командованиедиз ца-
вун десант массовый къайда-
да  тешкилун  чарасуз  тирди
къалурна.

Гьа чlавалай и югъ, яни 2-
август цавун десантдин кьу-

шунрин  (ВДВ)  хайи  югъ  яз
гьисабзава.

Цавун десантдин сад   ла-
гьай подразделение 1931 - йи-
суз  Ленинграддин  военный
округда  тешкилна.  ВДВ  Со-
ветрин  Яракьлу  Къуватрин
жергедик кваз амма Кьушун-
рин кьилдин са жуьре яз теш-
кил хьанвай. 1991 - йисуз ца-
вун десантдин Кьушунар
(ВДВ)  Яракьлу  Къуватрин
жергедикай хкудна ва абуруз
кьилдин статус гана.

ВДВ-дин  кьушунри  вич
тешкил  хьайидалай  кьулухъ
кьиле фейи вири ягъунра Хал-
хин-Голда,  Финрихъ  галаз
хьайи дяведа, Ватандин Чlехи
дяведа, Афгъанистанда, Чеч-
няда ва масанра кьетl ен
викlегьвал аваз иштиракна.

Цавун десантди (ВДВ) Ва-
тандин Чlехи дяведин вахтун-
да иллаки кьилин роль къугъ-

вана. 1943- йисан августдиз
Центральный  ва  Западный
фронтрин  иштираквал  аваз
кьиле тухвай Орловско-Бел-
городский  операцияда,  яни
Орел ва Белгород азад ийи-
дайла  Центральный  фронт-
дин  командующий  генерал
Рокоссовскийдин  буйругъ-
дал кьилдин  цавун десант-
дин отряд тешкилна ва адан
вилик  фронтди  Белгород
шегьердал  гьужум  ийидай
операция  башламишдалди
са шумуд югъ амаз самолет-
рай  немсерин далу патаз па-
рашютрай хкадарна  Ольхов-
ка  лугьудай  поселокда  сен-
герар кьунвай немсерин гар-
низон ва адан штаб
кукlварун буйругъна. Са виш
касдикай ибарат тир десант-
дин  гъвечlи  отрядди  и  тап-
шуругъ  къагьриманвилелди
кьилиз  акъудна.  Дяведин
майданра  чка  хьайи  ихьтин
мисалар цlудралди гъиз
жеда.

Чи райондайни гзафбуруз
ВДВ-да къуллугъ авун кьис-
мет  хьана.  Абуру  вирида
дагъвийриз хас тирвал, бар-
калладин  ва    чухсагъулдин
зар алаз чпин буржи кьилиз
акъудна. Гзафбурулай диде-
бубайриз, военный комисса-
риатриз  ВДВ-дин  командо-
ваниедилай  чухсагъулдин
чарар хтана. Гзафбур Гьуку-
матдин  орденризни  медал-
риз  лайихлу  хьана.  Чна  чи
районэгьлийриз-десантник-
риз чпин профессиональный
сувар 2-  августдин югъ  му-
баракзава.

         Р. МУРАДАЛИЕВ.

 АБУРУН  КЪУЛЛУГЪ  КЬЕТIЕНДИ  Я

В ПОСЛЕДНЕЕ время все
больше и больше наблюдают-
ся  дебаты  в  обществе  по  по-
воду  изменений  пенсионной
системы в России, то есть уве-
личения пенсионного возрас-
та у женщин с 55 до 63 лет, у
мужчин – с 60 до 65 лет. От-
мечу, что эти разговоры носят
больше  скептический  харак-
тер по нескольким причинам.
Главную  из  них  обществен-
ность видит в большой веро-
ятности  недожить  до  нового
пенсионного возраста. Другой
причиной  видится,  что  нега-
тивное  настроение  в  обще-
стве подогревается и поколе-
нием 1972 года рождения, то
есть, в соответствие с предла-
гаемой реформой, увеличение
пенсионного  возраста  будет
происходить  не  так  стреми-
тельно, как кажется на первый
взгляд.  Пенсионный  возраст
будет  повышаться  каждые  2
года. А значит, граждане 1972
года  рождения  так  и  будут
каждые два года «гнаться» за
наступлением  пенсионного
возраста.  Присутствует  и  та-
кой  немаловолнующий  граж-
дан  вопрос  –  а  будут  ли  они
трудоустроены в период с 55
до 63 лет?  Здесь присутству-
ет вероятность на некоторый
период  времени остаться  без
дохода.

Несмотря  на  такие  «жи-
вые» вопросы населения стра-
ны, тем не менее хочется от-
метить, что, как и в зарубеж-
ных странах, незначительное
увеличение пенсионного воз-
раста все таки имеет свои оп-
ределенные  преимущества.
Во-первых,  если  задуматься,
то можно сделать логический
вывод,  что  с  экономической

точки зрения такой подход даже
выгоден,  ведь  увеличивая  пен-
сионный  возраст,  накопления
граждан  тоже  растут,  а  значит
ожидаемая  пенсия  тоже  будет
значительно выше, чем в насто-
ящих  условиях.  Видится  необ-
ходимым просто работать с на-
селением  и  объяснять  преиму-
щества перехода на увеличение
пенсионного возраста и делать
это нужно опять таки еще менее
стремительнее, чем предлагает-
ся реформой сегодня. Да и пен-
сионный возраст, хотя бы жен-
щин,  можно  ограничить  с  60
лет. Тут же видится, что рефор-
ма должна быть дифференциро-
вана по отраслям, где работают
будущие пенсионеры (это вред-
ные  условия,  военные,  педаго-
ги  и  т.д.).    Также  можно  в  ре-
форме  рассмотреть  вопрос  по
поводу  обязательного  санатор-
но-курортного отдыха работни-
ках  на  предприятиях,  как  это
было раньше.

Другим аргументом, как счи-
тают  некото рые  социологи,
можно обозначить, что в 55-60
лет  организм  россиян не  изно-
шен так сильно в связи с эволю-
ционным развитием. Качествен-
но новый уровень жизни, демог-
рафические изменения доказы-
вают, что и пенсионный возраст
приближаться  стал  медленнее.
Как считают эксперты Высшей
школы экономики, с учетом де-
мографических  трендов  рост
пенсионного возраста – прием-
лемо е  решение.  Так,  сейчас
продолжительность жизни муж-
чин и женщин, доживших до 60
лет, составляет 16,1 и 21,7 года,
что ниже соответствующих по-
казателей  в  странах  ЕС  только
на  4–5  лет  (и  сопоставимо  со
сроками увеличения пенсионно-

го возраста). Во многих сфе-
рах  деятельности  очень  вос-
требовано  именно  взрослое
население с большим, а иног-
да и редким, опытом работы.

При  этом хочется подчер-
кнуть, что повышению пенси-
онного возраста, конечно же,
должно  предшествовать  со-
здание развитой системы аль-
тернативных и с т оч н и ко в
обеспечения в старости, осно-
ванных на личных накоплени-
ях работников с участием ра-
ботодателей.

И  в  заключение  отмечу,
что, по сути, повышение пен-
сионного  возраста  –  это  не
что-то новое, о чем никто не
знает.

Практически все страны на
этот  уже  повысили  пенсион-
ный  возраст.  Первоначально
повышения пенсионного воз-
раста в мировой практике на-
чалось примерно в 80-е годы
прошлого века.

Для  мужчин  пенсионный
возраст  на  уровне  65  лет  ус-
тановлен  в  Молдавии,  Азер-
байджане, а пенсионный воз-
раст для женщин на уровне 63
года установлен в Армении и
уже повышается в Казахстане.

Узбекистан  уже  заявил  о
цели  по  доведению  своего
пенсионного  возраста  до  об-
щемирового.

Это  общемировая  тенден-
ция, а Россия является частью
современного мира и поэтому
не должна отставать от неиз-
бежных изменений.

         Н. МАГОМЕДОВА,
кандидат экономических

наук,  доцент кафедры «Фи-
нансы и кредит» ДГУНХ,

                    г.Махачкала.

   Увеличение пенсионного возраста
  все таки имеет свои определенные
                    преимущества

сес  4- август,  2018- йис.

КУЬТЕН инсандин зегьмет-
дин  виридалайни  къадим
алат я, амма адал къведалди
чил  марфадин  шарари  цаз-
вай.  Эгер  салаз  пер  ядайла
марфадин гзаф шарар хкатиз
хьайитIа, квевай шадвал ийиз
жеда. Им куь участок экологи-
ядин рекьяй михьи я ва фад
гатфарилай  лап геж  зулалди
квехъ  чил  пурпу  ийидай  ва
адан  бегьерлувал  хуьзвай
куьмекчияр ава лагьай чIал я.
Шарари пурпу авунвай
накьвада набататрин дувулри
хъсандиз еримишзава. И кар
чеб  квай  ва  лас  хьанвай  чи-
лер патал иллаки важиблу я.
Марфадин  шарари  набатат-
рин  амукьаяр  ва  гьайванрин
хкатаяр незва. Органический
амукьаяр куьлуь авуналди ва
абур  минеральный шейэрик
акадаруналди, марфарин ша-
рари  набататар патал чарасуз
тир кьук арадал атуниз куьмек
гузва. Абуру чпин вири гьере-
катралди  накьвадин  бегьер-
лувал хкат хьуниз куьмек гуз-
ва.

  Чан алай
   куьтен

ЗАВЕРШИЛСЯ прием доку-
ментов для регистрации канди-
дата, списка     кандидатов из-
бирательными  комиссиями,
организующими  выборы  на
территории Республики Дагес-
тан в единый день голосования
9 сентября 2018 года

 30 июля в 18.00 часов из-
бирательными  комиссиями,
организующие выборы,  завер-
шился    прием    необходимых
документов   для  регистрации
кандидата,  списка кандидатов
в органы местного самоуправ-
ления.

Начиная  с  сегодняшнего
дня  избирательные комиссии,
организующие  выборы,  начи-
нают  проводить проверку со-
ответствия порядка выдвиже-
ния кандидата, списка канди-
датов, порядка сбора подписей
избирателей  и  оформления
подписных листов требовани-
ям  избирательного  законода-
тельства для принятия реше-
ния о регистрации кандидата,
списка кандидатов. Такая ра-
бота будет продолжаться в те-
чение  7  дней,  по  истечении
этого  времени  будет  принято
решение о регистрации канди-
дата и списка кандидатов либо
отказа в регистрации. Выдача
копии решения избирательной
комиссии об отказе в регистра-
ции кандидата, списка канди-
датов,  исключения  из  списка
кандидатов,  с изложением ос-
нований отказа в регистрации
кандидатам,  исключении  из

списка,    избирательная  ко-
миссия,  организующая  вы-
боры проведет в течение су-
ток с момента принятия со-
ответствующего  решения.
Агитационный период начи-
нается со дня выдвижения,
списка кандидатов и прекра-
щается в ноль часов по мос-
ковскому  времени  за  сутки
до дня голосования.

В единый день голосова-
ния 9 сентября 2018 года  на
территории  Республики Да-
гестан предстоит 31 избира-
тельная кампания по выбо-
рам в органы местного само-
управления,  в  том  числе  в
городских  округах    городов
Дербент,  Избербаш,  Кизи-
люрт и Хасавюрт, и  в муни-
ципальных    районах    Бот-
лихском,  Гергебильском,
Гунибском, Догузпаринском,
Карабудахкенском,  Кизи-
люртовском,  Левашинском,
Новолакском  и  в  Бежтинс-
ком  участке.  Всего  по  рес-
публике ожидаются 290 ман-
датов,  из  них  по  сельским
поселениям 188 (185 манда-
та депутатов представитель-
ных органов сельских посе-
лений и 3 мандата глав сель-
ских поселений), 102 манда-
та депутатов представитель-
ных органов городских окру-
гов.

Территориальная изби-
рательная комиссия Мага-
рамкентского района.

ТИК  сообщает

Уружбайрин  СОШ-дин  10-
класс  куьтягьайдан  гьакъиндай
1979- йисуз Магьамедова
Аминатаз  гайи  Б  №232788-
нумрадин  аттестат  квахьуниз
килигна къуватда амачирди яз
гьисабин

Ярагъкъазмайрин  СОШ-дин
11- класс куьтягьайдан гьакъин-
дай 2018- йисуз Шамхалов Рус-
ланаз  гайи  005  18001650893-
нумрадин аттестат квахьуниз ки-
лигна  къуватда  амачирди  яз
гьисабин.

